
КъБР-м и Правительствэм и УнафэщI Му суков 
Алий къулыкъущIэхэм я пащхьэ кърихьащ рес-
публикэм и щIыналъэхэм щыщыIэ щытыкIэр. 
Къалэхэмрэ районхэмрэ щекIуэкI ухуэныгъэхэр 
къипщыта нэужь, КъБР-м и Iэтащхьэ КIуэкIуэ 
Казбек ухуэныгъэхэр зи пщэ дэлъхэм къалэн 
ящищIащ нэхъ щIагъэхуабжьэу, и чэзум псори 
яухын хуейуэ.

 
ГУЛЪЫТЭ нэхъыбэ зыхуащIахэм ящыщщ гъуэгу-

хэр зыхуей хуэгъэзэныр. КъБР-м транспортымрэ 
гъуэгу хозяйствэмкIэ и министр ДыщэкI Аслъэн 
жиIащ мы гъэм зэфIагъэкIын хуея псори и кIэм зэ-
рынагъэсар. Гъуэгу IуэхумкIэ къалэ, район псоми 
щегъэкIуэкIыпхъэ лэжьыгъэхэр зэфIагъэкIащ. Ки-
лометри 130-м асфальтобетон тралъхьащ, гъуэгу-
щIэу километри 120-рэ яукъуэдиящ. Абыхэм ящы-
щу нэхъыщхьэр - Каменномост - Хьэбэз, Лэскэн - 
Еро къуэ - Лэскэн ЕтIуанэ, Налшык къалэ и уэрам-
хэрщ. 

2024 гъэм «ГъуэгуфI шынагъуэншэхэр» лъэпкъ 
проектым хиубыдэу щIыналъэ мыхьэнэ зиIэ гъуэгу 
километри 100-м щIигъу зыхуей хуагъэзэжынущ, 

Гъуэгухэр зыхуей хуагъазэ
лъэмыжхэр зэрагъэзэхуэжынущ, уэздыгъэхэр фIа-
дзэнущ. 

2024 гъэм зиужь итынухэм ящыщщ Шэджэм-2 - 
Булунгу, Май - Заречнэ - Ново-Ивановскэ гъуэгухэр, 
а щIыпIэм телъ лъэмыжыр, Бахъсэн и Бахъ сэн 
уэрамыр, Къубэ-Тэбэ - Къулъкъужын Ипщэ гъуэгур. 
Налшык щызэрагъэзэхуэнущ Чернышевскэм,          
Хъураным, Мусукаевым я цIэр зе зыхьэ, Осетинскэ, 
Балъкъэр, 2-нэ Таман дивизие уэрамхэр. Гъуэ-
гухэм нэмыщI, IуэхущIапIэ екIуэлIапIэ хэми асфа-
льт тралъхьэнущ, псалъэм папщIэ, Кулиев Къай-
сын и фэеплъ унэу Эльтюбю дэтым узэрыхуэкIуэм. 
Апхуэдэуи ухуэныгъэщIэхэм я Iэхэлъахэхэри, псом 
хуэмыдэу, 2024 гъэм и фокIадэм зи бжэхэр 
къызэIузыхыну курыт еджапIэхэм уезышалIэ гъуэ-
гухэр зыхуей хуагъэзэнущ. 

ЩIыналъэ гъуэгухэр иризэрагъэзэхуэн папщIэ 
щIыпIэ  гъуэгу фондым сом мелуан 500 хухихы-
нущ. 

КIуэкIуэ Казбек щIыналъэ администрацэхэм я  
Iэтащхьэхэм унафэ яхуищIащ ямыгъэгувэу гъуэ-
гум ехьэлIа проектхэмрэ абы текIуэдэнухэмрэ зэ-
рыт дэфтэрхэр ягъэхьэзырыну.

Къэбэрдей-Балъкъэр Респуб-
ликэм Наркотикым пэщIэ ты-
ным кIэ и комиссэм хэтхэм я зэ-
IущIэ иригъэкIуэкIащ КъБР-м    
и Iэтащхьэ КIуэкIуэ Казбек. 
Абы хэтащ КъБР-м и Парламен-
тым и УнафэщI Его ровэ Татья-
нэ, КъБР-м и Правительствэм и 
УнафэщI Мусуков Алий, УФ-м и 
Президентым и лIыкIуэу Ипщэ 
Федеральнэ округым щыIэм и 
Аппаратым и федеральнэ ин-
спектор нэхъыщхьэу КъБР-м 
щыIэ Мэкъуауэ Тимур, гъэзэ-
щIакIуэ къулыкъущIэ хэмрэ 
щIы налъэ Iэтащхьэхэмрэ, хабзэ-
хъумэ IэнатIэхэм я уна фэщI хэр. 

ЗЭIУЩIЭМ щыхэп лъащ блэ кIа 
мазихым къриу быдэу хабзэхъу мэ 
IэнатIэ хэм ирагъэ кIуэкIа лэжьы-
гъэм  къри  кIуахэм, абы  хохьэ 
«Мак» Iуэхури. Абы теухуауэ къэп-
сэлъащ  КъБ Р-м щыIэ МВД-м и  
уна  фэщIым и къуэдзэ Мам хэгъ 
На зир. Афиян къы зы хащIыкI удз 
лIэу жьы гъуэхэр къыщагъэкI хэр 
 къахутэ, ар щэным иужь ит ин-
тернет-сайтхэр зэхуащI. Афиян 
зэзы хьэ лIахэм ялэжь щIэпхъа-
джа гъэхэр зэрагъэ мэ щIэ  ным 
жы  джэ  ру йолэжь. 

ЗыгъэпIейтейхэм хоплъэ
Комиссэм хэтхэр хэп лъащ 

щIы налъэ хэм щрагъэкIуэкI Iуэ-
ху гъуэхэми. Щхьэж и щIыпIэм а 
Iуэхум теу хуауэ щалэжьхэм теп-
сэ лъыхьащ Прохладнэ  къалэ ад-
министрацэм и Iэтащхьэ Архан-
гельский Вячеслав, Аруан рай-
он администрацэм и Iэтащхьэ 
Ажий Валерэ, Шэ рэдж  куей ад-
министрацэм и Iэтащхьэ Куль-
баев Алан, Налшык къалэ ад-
минист рацэм  и  Iэтащхьэ            
Ахъуэхъу Таймураз сымэ.

Республикэм и уна фэ щIым жи-
Iащ мы Iуэхум  нэхъ щIэгъэхуэб-
жьауэ елэжьын зэрыхуейр, 
 КъБР-м ЩIалэгъуалэм я Iуэ ху-
хэмкIэ и министерствэр къызэ-
ры хэшапхъэр. Сыт щхьэкIэ жы-
пIэ мэ, щIалэгъуалэм драгъэ-
кIуэкI лэжьыгъэм и Iыхьэ куэд 
афияныр гъэкIуэ ды ным тегъэ-
щIащ. 

КъБР-м узыншагъэр  хъумэ -
ным кIэ и министрым и къуэдзэ 
Къармэ  Марат зэIущIэм хэтхэр 
 щигъэгъуэзащ Iуэхур зы тетым. 
Абы къы зэрыхигъэщамкIэ, нар-
котик зэзыхьэлIэхэм я бжыгъэр 
процент 22,9-кIэ нэхъ мащIэ        
хъуащ, 2022 гъэм елъытауэ, зы-
зыгъэхъужу сымаджэщхэм 
щIэлъ   хэм я бжыгъэр хэхъуащ. 

adyghe@mail.ru          adyghepsale.ru          арkbr.ru          smikbr.ru          Адыгэ Псалъэ          Адыгэ Псалъэ

Къэбэрдей-Ба лъкъэр 
Рес публикэм и Iэтащхьэ 
КIуэкIуэ Казбек дыгъэгъа-
зэм 7-м занщIэу эфирым 
кIуэуэ къэпсэлъэнущ, аб-
деж жэуап щаритынущ рес-
публикэм и цIыхухэр 
зыщIэупщIэхэм.

ПСАЛЪЭМАКЪЫМ щIидзэ-
нущ Москва зэманымкIэ сы-
хьэт 16-м. Ар къагъэлъэгъуэ-
нущ «Россия 24»,  «1КъБР» 
телеканалхэм, ап хуэ дэуи 
фыщедэIуэфынущ Урысейм 
и радиом (101.8 FM), КъБР-м 
и радиом (99,5 FM).

Республикэ УнафэщIым 
фызэреупщIыну упщIэхэр е 
видео зыхуэгъэзэныгъэр ев-
гъэхь хъунущ VK cоциальнэ 
сетым щиIэ напэкIуэцIым,        

Iэтащхьэм
фызэреупщIын

фиIэмэ
@Glava07_bot чат-ботым, ko-
kov-online@mail.ru электрон 
адресым.

Дыгъэгъазэм и 4-м ще-
гъэжьауэ, сыхьэти 9-м щы-
щIэдзауэ 18-м нэсыху, фи 
упщIэхэр щевгъэтх хъуну               
телефонхэр лэжьэнущ: 
(8662)229300, +79287119400. 
Эфир занщIэр щекIуэкIкIи 
номерхэмкIэ фыпсалъэу фи 
упщIэхэмкIэ зыхуэвгъэзэфы-
нущ.

«Урысей зэкъуэт» политикэ партым и къудамэу КъБР-м 
щыIэм и егъэблэгъапIэм КъБР-м и Iэтащхьэ КIуэкIуэ Каз-
бек и щхьэ IуэхукIэ зыкъыхуэзыгъэза цIыхухэм щаIущIащ. 

РЕСПУБЛИКЭМ и УнафэщIым псэупIэ-коммунальнэ дэIэ-
пыкъуныгъэрэ административнэ IуэхукIэ зыкъыхуигъэ-             
защ дзэ Iуэху хэхам хэт зауэлIым и унагъуэм. Абы зыщIэлъэ-
Iуар хуащIэнущ. 

ЦIыху зыбжанэм къаIэтащ инфраструктурэр зэгъэ-
пэщыным епха Iуэху щхьэхуэхэр. Псалъэм папщIэ, Ан зорей 
щыщхэр уэздыгъэ кIапсэхэр зэбграшынымкIэ ядэIэпыкъуну 
къелъэIуащ. 

 Языныкъуэ Iуэхугъуэхэр епхат гъуэгум шынагъуэншэу 
 щызекIуэным: зэпрыкIыпIэхэм кIэлъыплъыным, республи-
кэм щыщ къуажэхэмрэ къалэхэмрэ щыIэ цIыхубэ зэхуэ сы-
пIэхэр зыхуей хуагъэзэным. 

 Республикэм  и Iэтащхьэм лъэIукIэ зыкъыщIыхуагъэза 
Iуэху псори зэфIагъэкIын щIадзакIэщ. 

Зыри жэуапыншэу къэнакъым

ДЫГЪУАСЭ цIыхухэм яхуэзащ 
КъБР-м и Парламентым и Уна-
фэщI Егоровэ Татьянэ. Респуб-
ликэм и хабзэубзыху орган нэ-
хъыщхьэм и унафэщIым зы-
хуагъэзэну къекIуэлIат Прохлад-
нэ, Бахъсэн, Май районхэм, 
Налшык къалэм щыщхэр. Абы-
хэм я лъэIур теухуат кхъахэ хъуа 

ХэхакIуэхэм яIуощIэ

унэхэм къызэрыщIагъэIэпхъукI 
программэм хыхьэн папщIэ 
дэфтэрхэр зэрагъэпэщынымкIэ 
зыкъыщIагъэкъуэну. Украинэм 
щекIуэкI дзэ Iуэху хэхам хэтхэм я 
унагъуэхэм щыщхэр щIэупщIащ 
уIэгъэ хъуам ират ахъшэм, сы-
маджэщым дэIэпыкъуныгъэ зэ-
рыщагъуэтым, сабийхэр курато-

рым я нэIэм щIэгъэувэным, нэ-
гъуэщIхэми. 

- Республикэм и хабзэубзыху 
IуэхущIапIэм сыт щыгъуи гулъы-
тэ хэха хуещI хэхакIуэхэм ядэлэ-
жьэным. ЦIыхухэм дащыIущIэ 
махуэ хэхахэр диIэщ икIи ахэр 
КъБР-м и Парламентым и сай-
тым къыщыгъэлъэгъуащ. Депу-
татхэр муниципальнэ районхэми 
къалэ округхэми цIыхухэм тхьэ-
махуэ къэс щаIуощIэ, КъБР-м и 
Парламентым и унэм къедгъэ-
благъэхэм зы махуэ яхухэтхащ - 
мэремыр. Апхуэдэ дыдэу адрей 
партхэри республикэм щыпсэу-
хэм ядолажьэ, - жиIащ Егоро-
вэм. - Ди хэхакIуэхэр зыщыгу-
гъыр дэращи, абыхэм я гугъуе хь-
хэр ящхьэщытхынымкIэ сэбэп 
дыхъун хуейщ. Къапщтэмэ, зы-
къызэрытхуагъазэ псори КъБР-м 
и Парламентым и лэжьыгъэм 
щымыщынкIи хъунщ, ауэ абы 
щыгъуэми ар зи къалэнхэр ди 
лъэIукIэ абы идогъэлэжь.

ЦIыхухэм я Iуэху зыбжанэ а 
ма хуэм занщIэу зэхагъэкIащ, 
языныкъуэхэм КъБР-м и Парла-
ментым и УнафэщIым и нэIэм 
щIэту елэжьыну къигъэгугъащ. 
IэнатIэ зэмылIэужьыгъуэхэм я 
къалэнхэм хыхьэ Iуэхухэр зэман 
гъунэгъум ягъэзэщIэну я пщэ 
иралъхьащ.

КъБР-м и Парламентым и
 пресс-IуэхущIапIэ. 

«Урысей зэкъуэт» урысейпсо политикэ партыр къы зэ рызэ-
рагъэпэщрэ илъэс 22-рэ зэры рикъум къыхэкIыу, Къэ бэр дей-
Балъкъэрым и жылагъуэ егъэблэгъапIэм дыгъэ гъа зэм и 1-м 
къыщыщIэдзауэ махуи 10-кIэ цIыхухэм ща IущIэ нущ партым и 
щIыналъэ къудамэм и унафэщIхэр, УФ-м и Федеральнэ Зэхуэсым 
ФедерацэмкIэ и Советым хэтхэр, УФ-м и Къэ рал Думэм,  КъБР-м 
и Парламентым, щIы пIэ унафэр зехьэ нымкIэ IэнатIэхэм я депу-
татхэр. 

КъБР-м   и   Iэтащхьэмрэ   Правительствэмрэ   я   пресс-IуэхущIапIэм   къызэритамкIэ

Зыгъэхьэзырар
ЩХЬЭЩЭМЫЩI Изэщ.

 

Уи  гуащIэ  еплъи,  уи  лъэ  гъэбакъуэ.

Лъэпкъ Iущыгъэ:

Мы махуэхэм

ЗэIущIэхэрКъБР-м  и 
прокуратурэм  къет

Дыгъэгъазэм и 2,
щэбэт

ПщылIыгъэр гъэкIуэдыным 
хущIэкъуным и дунейпсо ма-
хуэщ

Урысейм щагъэлъапIэ Банк 
лэжьакIуэм и махуэр

1851 гъэм къалъхуащ къэбэр-
дей джэгуакIуэ, усакIуэ Агъно-
къуэ Лашэ.

1913 гъэм къалъхуащ шэр-
джэс усакIуэ, тхакIуэ, Хэку за-
уэшхуэм хахуэу зэрыхэтам 
 папщIэ Вагъуэ Плъыжь орде-
ныр, Хэку зауэ орденым и етIуа-
нэ нагъыщэр зыхуагъэфэ ща 
Гъуэщокъуэ Хъусин.

1960 гъэм къалъхуащ тхыдэ 
щIэныгъэхэмкIэ доктор, про-

фессор Гуанэ Аскэрбий.

Дунейм и щытыкIэнур

   «pogoda.yandex.ru» сайтым 
зэ ритымкIэ, Налшык уэфIу щы-
щытынущ. Хуабэр махуэм гра-
дус 13 - 17, жэщым градуси 6 - 8 
щыхъунущ. 

Дыгъэгъазэм и 3,
тхьэмахуэ

Ныкъуэдыкъуэхэм я дуней-
псо махуэщ

Компьютер графикэм и ду-
нейпсо махуэщ

Пестицидхэр къагъэсэбэпу 
мыдэным и дунейпсо махуэщ

Урысей Федерацэм щагъэ-
лъапIэ Юристым и махуэр

Зи Хэкур зыхъумэжурэ хэ-
кIуэда Сэлэт МыцIыхум и ма-
хуэщ

1933 гъэм къалъхуащ геог-
рафие щIэныгъэхэмкIэ док-
тор, Дамаск къэрал универси-
тетым и профессор Абдул-
Сэлам Адыл. 

1956 гъэм къалъхуащ Истам-
был щыпсэу уэрэдус, уэрэ д-
жыIакIуэ, КъБР-м щэнхаб-
зэмкIэ щIыхь зиIэ и лэжьакIуэ 
Къущхьэ Догъэн.

1958 гъэм къалъхуащ теле-
журналист, Дунейпсо Арткоми-
тетым и саугъэтыр зрата Токъ-
макъ Светланэ.

1970 гъэм къалъхуащ фило-
софие щIэныгъэхэмкIэ док-
тор, экономикэмрэ управле-
нэмкIэ институту Псыхуабэ 
дэтым и профессор КъуэщIы-
сокъуэ Заурбэч.

Дунейм и щытыкIэнур

   «pogoda.yandex.ru» сайтым 

зэритымкIэ, Налшык уэфIу 
щыщытынущ.  Хуабэр махуэм 
градус 13 - 16, жэщым градуси 7 
- 10 щыхъунущ. 

Дыгъэгъазэм и 4,
блыщхьэ

Информатикэм и махуэщ
1707 гъэм Урысейм щыяпэу 

Москва къыщызэIуахащ узын-
шагъэм щыкIэлъыплъ къэрал 
IуэхущIапIэ (иджыпсту ар Бур-
денкэ Н. Н. и цIэр зезыхьэ дзэ 
клиникэ сымаджэщ нэхъы щ-
хьэщ).

1946 гъэм Москва щызэпкъ-
ралъхьащ «Москвич-400» лIэу-
жьыгъуэм и япэ автомобилыр.

1907 гъэм къалъхуащ                     
КъБАССР-м щIыхь зиIэ и ар-
тист Ало ЛутIэ.

1927 гъэм къалъхуащ адыгэ 
усакIуэ, тхакIуэ, драматург 
Тхьэр къуахъуэ Мэжид.

Дунейм и щытыкIэнур

   «pogoda.yandex.ru» сайтым 
зэритымкIэ, Налшык уфауэ 
щыщытынущ. Хуабэр махуэм 
градус 14, жэщым градуси 6 
щыхъунущ.

Урысейм СвязымкIэ, хъыбарегъащIэ Iэмалхэмрэ цIыхубэ 
комму никацэхэмкIэ и управленэм Кавказ Ищхъэрэ Фе-
деральнэ щIыналъэм щиIэ къудамэм зэIущIэ щекIуэкIащ 
хъыбарегъащIэ IэнатIэхэм я унафэщIхэм папщIэ.

АБЫ щытепсэлъыхьащ наркотикыр, акъылыр зыгъэутхъуэ 
пкъыгъуэхэр зэрагъэхьэзыр, зэрызрахьэлIэ е зрахьэлIэным 
къыхуезыджэ, а къэкIыгъэхэр щащэ щIыпIэхэм ятеухуа тхы-
гъэхэр трамыдзэным. Апхуэдэу зэхыхьэм гулъытэ щыхуа-          
щIащ экстремист, террорист зэгухьэныгъэхэм ятеухуа тхы-
гъэхэмкIэ  хъыбарегъащIэ IэнатIэхэм я хабзэхэм ебакъуэмэ, 
административнэ жэуаплыныгъэ зэрахьынум. Семинарым 
 хэтхэм жраIащ хамэ къэрал агентхэм ятеухуа тхыгъэхэр 
къыдэкIыгъуэхэм темыдзэным теухуауэ ди къэралым къищта 
хабзэхэр гъэзэщIэным хуэсакъыну. КъищынэмыщIауэ, зэIу-
щIэм щытепсэлъыхьащ зыщыщ лъэпкъым ехьэлIауэ цIыхур 
зыгъэпуд тхыгъэ традзэ зэрымыхъунум. 

ЗэпэIэщIэ (видео) Iэмалыр къагъэсэбэпри, зэIущIэм хэтащ 
Роскомнадзорым и управленэм Ставрополь крайм щиIэ къу-
дамэм и унафэщIым и къуэдзэ, IуэхущIапIэм Къэрэшей- 
Шэрджэсым щиIэ къудамэм и унафэщI Хомюк Игорь, «День 
республики», «Карачай», «Черкес Хэку», «Абазашта», «Ногай 
давысы», «Черкесск: Вчера. Сегодня. Завтра», РИА «Кара-
чаево-Черкесия» къыдэкIыгъуэхэм я унафэщIхэмрэ лэ жьа    -  
к Iуэхэмрэ. 

ТЕКIУЖЬ  Заретэ.

ПСАЛЪЭМ къыдэкIуэу, щIы-
уэпс хъугъуэфIыгъуэхэр къы-
щIэхынымкIэ - процент 98,9-
кIэ, машинэ зэпкъ рылъ хьэн Iэ-
натIэмкIэ, ерыскъыхэкIхэм 
елэжьынымкIэ, химие, дэрб-

Къэбэрдей-Балъкъэрым и 
щэнхабзэм хэщIыныгъэшхуэ 
игъуэтащ. И ныбжьыр илъэс 
86-м иту, дунейм ехыжащ 
адыгэ тхакIуэ, сценарист, 
композитор, режиссёр Къан-
дур Мухьэдин Иззэт и къуэр.

 
КЪАНДУР Мухьэдин Иор-

данием щыIэ Хьэшимит па-
щтыхьыгъуэм и щыхьэр 
 Амман 1938 гъэм гъатхэпэм и 
3-м къыщалъхуащ. Зи лъэп-
къыр хамэ щIыпIэм цIэрыIуэ 
щызыщIа адыгэ зэчиифIэхэм 
ящыщт Къандурыр. 

Ар щеджащ икIи щылэ-
жьащ Палестинэм, Италием, 

Къэбэрдей-Балъкъэрым  и Iэтащхьэ КIуэ-
кIуэ Казбек иджыблагъэ «Анэм и щIыхь» ме-
далыр яритащ бынитху, нэхъыбэ зыпI 
бзылъхугъэхэм. 

АПХУЭДЭ гулъытэ зыхуащIахэм ящыщщ 
 республикэм къэрал кIуэцI IуэхухэмкIэ и орган-
хэм я ветеранхэм я советым хэт, полицэм и 
 майору IэнатIэм пэрыкIыжа, сабиитхум я анэ Зэ-
кIурей Людмилэ Билъостэн и пхъур. 

Лэжьыгъэм щыпэрытым Iуэхум фIыуэ хэ зы-
щIыкI, жэуаплыныгъэ зыхэлъ лэжьакIуэу зы-
къигъэлъэгъуащ абы икIи къыхуагъэфэщащ «И 
къулыкъур дагъуэншэу зэрырихьэкIым папщIэ» 
медалым и 2-нэ, 3-нэ нагъыщэхэр, «Къулыкъу 
щIэным къы зэрыхэжаныкIам папщIэ» меда-
лыр, щылажьэ IэнатIэм и унафэщIым къыб-
гъэдэкI щIыхь, фIы щIэ тхылъхэр. 

Къыхэдгъэщынщи, Людмилэ егъэджакIуэ лэ-
жьыгъэми фIыуэ хещIыкI. Абы и IэдакъэщIэкI-

Лъэхъуэщым
къыщыхутахэщ 

Аруан районым и прокурорым и дэIэпы-
къуэгъу Темрокъуэ Жанетэ арэзы техъуащ 
республикэм щыщ цIыхуищ щIэпхъаджа-
гъэхэр ялэжьауэ зэрагъэкъуаншэ уголовнэ 
Iуэхум. 

ЗЭРАУБЗЫХУАМКIЭ, 2018 гъэм суд зытра-
щIыхьа М. и цIыхугъэхэу Ж., Ш., апхуэдэуи                    
хэтми зэхамыгъэкIа нэгъуэщI цIыхуитI ящIы-
гъуу, ятеуащ М. и унагъуэм. Я гъащIэмрэ узын-
шагъэмкIэ ягъэшынэурэ, залымыгъэ кIэ-
лъызэрахьэу тракъузэурэ абыхэм зыIэра-
гъэхьащ сом мелуани 4-м щIигъу зыпэкIуэ 
мылъку, адэкIэ унагъуэм щыщхэм я зым и ма-
шинэмкIэ загъэбзэхыжащ. 

КъинэмыщIауэ, унагъуэм и мылъкур здэщы-
лъыр кърагъэгъуэтын мурадкIэ щIэпхъа джащIэ 
гупым хэтхэм М. цIыхубзыр ядыгъуащ, абы и          
къуэм и машинэм и багажникым ираубыдэри 
Iуа шащ. 

Судым, зэрагъэкъуаншэр диIыгъри, щIэп-
хъаджащIэхэм илъэси 2-рэ мазихым къыщы-

  Республикэр 
зэрефIакIуэм и щыхьэт

зэр промышленностхэмкIэ, 
ухуэ ныгъэм ирахьэлIэ мате-  
риалхэр къыщIэгъэкIыным-
кIэ, нэ гъуэщIхэмкIи - проценти 
102,1-рэ, электрокъарукIэ, газ-
кIэ,  хуабэкIэ IуэхущIапIэхэм-   

рэ унагъуэхэмрэ къызэзы-      
гъэпэщ, хьэуар зыгъэкъабзэ 
IэнатIэхэм - проценти  100,3-
кIэ. 

ЦIыхухэмрэ IуэхущIапIэхэмрэ 
псыкIэ къызэзыгъэпэщ, псы 
къагъэсэбэпар Iузыш, кIэры ху-
бжьэрыхухэр зэщIэзыкъуэу    
идзыпIэхэм зыгъэIэпхъуэ, уэ-
рамхэр, пщIантIэхэр гъэкъэб-
зэн лэжьыгъэхэм пэрытхэм - 
проценти 111,9-кIэ. 

Промышленнэ индексым 
щIыналъэм зэрыщыхэхъуэм 
къегъэлъагъуэ республикэм и 
экономикэм зэрызиужьыр,   
щыжаIащ щIыпIэ министер-
ствэм. 

ХЬЭЩЫКЪУЕЙ Олег.

Экономикэ 

Къэбэрдей-Балъкъэрым Экономикэ зыужьыныгъэмкIэ и 
министерствэм и пресс-IуэхущIапIэм иджыблагъэ зэбгригъэ-
ха хъыбарым къызэрыхэщщи, 2023 гъэм и щIышылэ - жэпуэ-
гъуэ мазэхэм къриубыдэу республикэм и промышленнэ ин-
дексым нэгъабэ щыIа бжыгъэхэм елъытауэ проценти 102,1-кIэ 
хэхъуащ. 

«Анэм и щIыхь» медалыр къратащ
хэу социологиемрэ психологиемрэ ехьэлIа 
щIэныгъэ тхыгъэ зыбжанэ къытрадзащ Урысей 
Федерацэм Егъэджэныгъэмрэ щIэныгъэмкIэ и 
министерствэм деж щыIэ Аттестационнэ ко-
миссэ нэхъыщхьэм и журналхэм. 

Людмилэ и щхьэгъусэ ЗэкIурей Заур КъБР-м 
и прокурорым и дэIэпыкъуэгъу нэхъыжьщ. 
Зэщ хьэгъусэхэм я сабийхэм еджэнми спортми 
ехъу лIэныгъэхэр щаIэщ, щIыналъэ олимпиа-
дэхэм щытекIуащ, апхуэдэуи я зэфIэкI ща-
гъэлъагъуэ гъуазджэмрэ волонтёр лэжьы-
гъэмрэ. 

КъБР-м къэрал кIуэцI IуэхухэмкIэ и органхэм         
я ветеранхэм я щIыналъэ жылагъуэ зэгухьэ-
ныгъэм и тхьэмадэ Пыхъ МуIэед зэрыжиIа-       
щи, республикэ ОВД-м и ветеранхэм ящыщу 
«Анэм и щIыхь» къэрал дамыгъэ лъапIэр япэу 
къызыхуагъэфэщар ЗэкIурей Людмилэщ. 

 ДЫГУЛЫБГЪУ Жантинэ.

щIэ дзауэ илъэс 11-м нэскIэ тутнакъэщым ща-
Iы гъыну ятрилъхьащ, ткIийуэ щакIэлъыплъы-
ну. 

 И хуитыныгъэр
зэфIагъэувэжащ

 
Республикэм и прокуратурэм къэпщытэ-

ныгъэхэр иригъэкIуэкIащ, ныкъуэдыкъуэ -  
хэм я жылагъуэ зэгухьэныгъэ «Чернобыль 
союз»-м хэтым зэрызакъыхуигъэзам къыщы-
гъэлъэ гъуахэр зэхигъэкIыу. Ахэр ехьэлIащ 
Урысейм и Социальнэ фондым и къудамэу 
Къэбэрдей-Балъкъэрым щыIэм къэтхьэусы-
хам хуэгъэзауэ илэжьахэм.

КЪЫЗЭРЫЩIЭКIАМКIЭ, Чернобыль АЭС-м 
къы щыхъуа аварием кърикIуахэр гъэкIуэ ды жы-
ным хэта цIыхухъум пенсэр щыхуагъэувым и 
лэжьыгъэ стажым хагъэхьакъым ныкъуэды-
къуагъэкIэ 2-нэ гупым зэрыхиубыдэм къыхэ- 
кIыу илъэси 7-кIэ IэнатIэ зэрыпэрымытыфар. Ар 
хагъэхьэу и пенсэр къабжыжыну ОСФР-м 
зыщыхуигъэзам, социальнэ лэжьакIуэхэм къы-
хуадакъым. 

Республикэм и прокуратурэм абы и хуитыны-
гъэр зэфIэгъэувэжыным теухуа Iуэхур Налшык 
къалэ судым Iэригъэхьати, ар   зыхуей хуагъэ-
защ. 

УАРДЭ  Жантинэ.

Къандур Мухьэдин Иззэт и къуэр
Германием, Франджым, Ин-
джы лызым, Шотландием, 
США-м. Философиемрэ тхы-
дэмкIэ доктору щытащ. Къан-
дур Мухьэдин США-м и Тха-
кIуэхэм я союзми Режис-
сёрхэм я союзми хэтащ, худо-
жественнэ фильм куэдым 
ре жиссёр хуэхъуащ, сценарий 
яхуитхащ. 

Къандурым и Iэдакъэм къы-
щIэкIащ тхыдэ роман 34-рэ. 
Ахэр зэрадзэкIащ урысыб-
зэкIэ, франджыбзэкIэ, нэмы-
цэб зэкIэ, испаныбзэкIэ, тыр-
кубзэкIэ, хьэрыпыбзэкIэ. Сау-
гъэт куэд къыхуагъэфэщащ 
Къандурым. Абыхэм ящыщщ 
Урысейм и щэнхабзэм хуи-        
щIа хэлъхьэныгъэм папщIэ 
кърата «Дыщэ жор» меда-
лыр, «Къэбэрдей-Балъкъэр 
Рес публикэм и цIыхубэ тха-
кIуэ» цIэ лъапIэр. 

Иджырей гъуазджэм хуэ-
Iэижь Къандур Мухьэдин хэлъ-
хьэныгъэшхуэ хуищIащ адыгэ 
щэнхабзэм. Абы и фэеплъыр 
мыкIуэдыжынщ. Къандур Му-
хьэдин и Iыхьлыхэмрэ и бла-
гъэхэмрэ гурэ псэкIэ дахуогу-
завэ. 

КъБР-м ЩэнхабзэмкIэ и 
министерствэр, 

КъБР-м и ТхакIуэхэм я 
зэгухьэныгъэр, 

КъБР-м и Кинематогра-
фистхэм я зэгухьэныгъэр.

Хабзэхэм  зэремыбэкъуэным            
      хущIагъэкъу

Тхыдэ

  ТхылъыщIэ
Къэбэрдей-Балъкъэр 

Республикэм Егъэ джэ-
ныгъэм рэ щIэныгъэм- 
кIэ и  министерствэм  и 
«Егъэ джакIуэхэм я щIэ-
ныгъэм зэпы мыууэ          
щы хагъахъуэ центр»               
(ЦНППМ) къэрал Iуэху-
щIапIэм и типографием 
иджы благъэ къыщы-
дэкIащ «О математиках, 
ма тематике и её препо-
давании и в шутку, и 
всерьёз» зи фIэщыгъэ 
тхы лъым и етIуанэ 
къыдэкIыгъуэр (ар Ма-
мхэгъ Асте мыр и Iэда-
къэщIэкIщ). 

ТХЫЛЪЫР зэхэзыгъэу-
вам ди пащхьэ кърелъхьэ 
жып хъитIу зэхэт лэжьы-
гъэ: егъэ джэныгъэмрэ 
абы къы  щагъэ сэбэп Iэ-
мал хэмрэ (есэ пым, ар 
егъэ джы ным епха гуп  сы-
сэхэр, егъэджакIуэхэмрэ 
щIэ    ныгъэлIхэмрэ ятеухуа 
хъыбар кIэщIхэмрэ абы-
хэм я жыIэгъуэ гъэщIэ-
гъуэнхэмрэ), есэпыр «зы-
хэпща» гушыIэхэр (гу -
шы Iэхэмрэ ауанхэмрэ, 
 сочиненэхэм, «кIэ  щIэ дэ-
Iухь хэм» къыхэкIа Iуэху-
гъуэ ды хьэш хэнхэр, фи-
зикхэм я псалъэ шэ-        
рыуэ упызыгъэгуфIыкI-
хэр, про зэм, усыгъэм 
есэ пым щиубыд увыпIэм 

Махуэр щыбзыгъэм Мэртазэ и тIыгъэ 
лъагапIэм уиплъыкIмэ, нэм къы Iуедзэ 
мэзылъэ щIыпIэм и щIыбагъ хэм щытэ-
джа къуршхэр. Абыхэм фIыуэ йолъа-
гэкI Гумады Iуащхьэ жьыр. Абы и папцIа-
пIэ уэгум етам къыбжеIэ  ар и инагъкIэ 
Iуащхьэмахуэ ехьэехуэу зэрыщытыр. 

ГУ лъыдмытэж щхьэкIэ, телъыджэщ мы 
щIыпIэр - нэри псэри дехьэх. Арщыдан 
цIыкIури псынэпсщ. Арщыда ныщIым и 
пшэрагъкIэ ефIэкI ди лъахэм зэры щы-
мыIэр пасэрейм куэд щIауэ къихутащ. Зэ-
манкIэ узэIэбэкIыжмэ, бжейкIэ, жыгейкIэ, 
мейкIэ, кхъужьейкIэ, нэгъуэщI жыгхэмкIи 
къулей Арщыдан мэзыжьри псэуалъэ 
хэкIыпIэт, пхъэщхьэмыщхьэ щыкуэдт. 

Бланэ, мэз бжэнхэр, мэз джэдхэр 
 гъу нэжти, щакIуэхэм я къэлътмакъхэр сыт 
щыгъуи изт. Арщыдан и тIуащIэм, Гуартэ и 
плъапIэм удэкIуеямэ, хъуреягъкIэ нэр 
здынэплъысыр Iэгум илъым хуэдэу щы-
болъагъу. Гумады Iуащхьэжь лъапэ  и  
 хъупIэхэм шыбэр щыхъуа кIуэрт. Арагъэ-
нущ мы щIыпIэ дахэр пщыжь тIысыпIэ 
щIэхъуари. Уегупсыс хъунущ, пщыхэм 
ипэжкIи, Iэхэлъахэр  тепщэ Iэджэм я егъэ-
зыпIэу щытауэ. Аращ «Арщыданыжьыр 
пщыжь тIы сы пIэщ» псалъафэм и лъаб-
жьэри.

Ижь-ижьыж лъандэрэ Арщыданыр             
бгы лъапэт, зэрыпхъуакIуэ къакIуэ 
 хъу жы къуэмэ, зыхъумапIэт, быдапIэт. А 
псор я нэгу щIэкIащ Джэрмэшыч Iуащ-
хьэм, ХьэнкIыргъуей щыгужьым, ЩкIэ-
щыщхьэкъуэ мэзым, Хъуромэ щыгум, 
 Гуартэ и плъапIэ мэз Iуащхьэм, Гумады                 
Iуащхьэжьхэм, Бжылъэфыкъуэ къуэнэ-
фым, ЩхьэпылъапIэм. Мы ижьрей 
щIы  пIэцIэхэм епхащ хъыбар щхьэ хуэхэр. 
Ахэр тегъэщIапIэ мэхъу къуа жэм и блэкIар 
зэфIэгъэувэжынымкIэ. 

Дигу къэдгъэкIыжыпхъэщ адыгэхэм ди 
тхыдэм къыщыхъуа мы Iуэхугъуэхэр.

1641 гъэм Къэбэрдей жылэхэм я нэ-
хъыбэр Псыжь иIэпхъукIауэ щытащ, 
пщыш хуэ Щоджэныкъуэ Алыджыкъуэ  я 
пашэу. Хэкур зымыбгынауэ къэнахэм 
ящыщт Джылахъстэней, Талъос тэней 
пщы жылэхэр. Дыжьыныгъуэ Мэртазэхэ 
Талъостэнхэ я гъусащ. 

Илъэс 30-м нэблагъэ дэкIа нэужь, 1670 
гъэм, хэкум икIахэр къишэжащ пщыш хуэ 

Арщыданыжьыр пщыжь тIысыпIэщ

Къазий и къуэ ХьэтIэхъущокъуэ, Що джэ-
ныкъуэ Алыджыкъуэр яхэмы тыжу.  Арщы-
дан  къуажэжьым  дэт «Мэртазэхэ я 
 тIыгъэ» и щыхьэтщ Мэртазэхэ а лъэ-
хъэнэм мы щIыпIэм зэрисыгъам. 

…ИкIэм-икIэжым Мэртазэхэ Iэпхъуащ. 
ЗдэIэпхъуари къыщыгъэлъэ гъуащ 1744 
гъэм урыс топограф Чичагов Степан 
Къэбэрдей жылэхэм я картэу зэхилъхьам. 
Мэртазэхэ я къуажэхэу Псыхужь (иджырей 
Осетие Ищ хъэрэм «Урсдон» зыфIащауэ 
щежэх псыщ) и тIуащIэм дэтIысхьащ. Зэ-
ман дэкIри, Урысей администрацэм къы-
хилъхьа къуажэ зэхуэхусым ипкъ къикIыу, 
Мэртазэхэ я жылэхэр жьэпкъым къы-
щIагъэкIщ, тафэм къагъэIэпхъуэри, Тэрч 
адрыщIкIэ къыщагъэхутащ. 

Мэртазэхэ ирахуу мы щIыпIэм (Ар-
щыдан и Iэхэлъахэм) Къетыкъуэхэ итIыс-
хьа зэрыхъуам и щыхьэтщ, псалъэм пап-
щIэ, Къетыкъуэ Аслъэнбэч и бын пажэ 
Хьэ мырзэ и пщычэур 1744 гъэм ири-

хьэлIэу мыбдеж зэрыщыIар. 
ТхыгъэкIи IуэрыIуатэкIи наIуэщ Ар-

щыдан ипэу иса пщы лIакъуэхэр зы хуэдэр. 
Абыхэм жылэ зырыз Арщыдан щаIыгъащ, 
щхьэхуэрэ зэгъунэгъууи  щысащ: Къеты-
къуейр (Хьэмырзейр), Дэхъушокъуэхэ, 
 Сосналыхэ, Елбэздыкъуэхэ. Ахэр XVII лIэ-
щIыгъуэм и етIуанэ Iыхьэм псэуа пщы 
Жам болэт и къуэ Къетыкъуэ и бынщ. Псо-
ри зэхэту Къе тыкъуэхэ нэгъуэщI щIыпIэхэ-
ми пщычэу зыбжани щаIащ. 

Тхыдэджхэр зэрыщыгъуазэщи, Къеты-
къуэхэ  къахэкIащ  Къэбэрдейм  и пщы уэ-
лий хъуахэу Къетыкъуэ и къуэ  Аслъэнбэч 
(1746), Къетыкъуэ и къуэ Жамболэт                
(1763), Хьэмырзэ-ЛIыкIэщI и къуэ ХьэтIэ-
хъущокъуэ (1806), Дэхъушокъуэ и къуэ Мы-
хьэ мэт (1839). ЛIы хъужьыгъэ ин хэлъащ 
Къе ты къуэ  Аслъэнбэч и къуэ Хьэмырзэ-
ЛIы кIэщI. Къэбэрдейр щхьэхуиту псэун 
папщIэ абы и псэр итащ 1779 гъэм, и къуэ 
Исмэхьил и гъусэу. 

Тхыдэдж Сокъур Валерэ и къэхутэ ны-
гъэм шэчыншэу къегъэлъагъуэ 1720 гъэм 
гъатхэкуу Къетыкъуэ Аслъэнбэч Бахъсэн  
псыхъуэ ирагъэбгынэу Шэ рэдж псыхъуэ 
тIысыпIэ хуэхъуауэ зэ рыщытар. А гъэм 
иужькIэ Мэртазэхэ Ар щыданыщIым зэри-
мысар белджылыщ. 

Арщыданыр Къэбэрдеишхуэм и 
 къуэ  кIыпIэ лъэныкъуэм и гъунапкъэрысу 
ижь-ижьыж лъандэрэ къогъуэгу ры кIуэ. 
Талъостэней щыщ Мэртазэхэ а щIыр 
иужь  кIи яIэщIэлъатэмэ, Къэбэрдеиш хуэм 
и гъунапкъэм зихъуэжынут. Дауэ щымыта-
ми, «Къэбэрдеиш хуэ», «Къэбэрдей 
ЦIыкIу» псалъафэхэр урыс тхыдэм зэри-
хуэрэ, Арщыданыр Къэбэрдеишхуэм ха-
лъытэущ къызэры щы хэщыр, Къеты къуей 
щIыналъэу ябжу. НэгъуэщIу жы тIэмэ, 
1670 гъэм къы щыщIэдзауэ Къетыкъуей 
пщы жыла гъуэм хиубыдэу. 

Арщыданым и тхыдэм щыщ зы Iыхьэщ 
къуажэдэс куэдым я унэцIэхэр, абыхэм я 
къежьапIэр, зыужьыкIэр къэхута зэры-
хъуар. Апхуэдэщ, псалъэм и хьэтыркIэ, 
Мамхэгъ, Жэмбичэ, Джэдгъэф, Бэдракъ, 
Беракъ, ХъутIэжь, Сэбэншы, Сунш, Мыд, 
Ерчэн, Сэрты, Дзэгуей, Къантемыр, нэ-
гъуэщI лъэп къыцIэхэри. 

Арщыданыр тхыдэкIэ епхащ нэгъуэщI 
адыгэ къуажэхэм. Дэхъушокъуэ Жамбо-
тыпщыр я пашэу Арщыдан дэIэп хъукIа-
хэр и лъабжьэ хъуауэ жыпIэ  хъунущ Къэ-
хъун къуажэми (Шып ш хьэблэ). Арщыдан 
и хьэблэ щхьэхуэу щыта Къуэжьыкъуейм 
къатехъукIащ Къуэжьыкъуей Ищхъэрэ 
(Нижнэ Шэрэдж) жылэр зыухуа унагъуэ 
куэд. Абыхэм ящыщщ ГъуэплъащIэхэ, 
Тем  рокъуэхэ, Тенхэ, Къэгъэзэжхэ, Ху жьо-
къуэхэ, Хьэкъунхэ. Арщыдан къыдэкIа 
уэркъ лъэпкъ зыбжанэ Къуэжьыкъуей 
Ипщэ (Жэмтхьэлэ) Iэпхъуэгъащ. Ап-
хуэдэщ Къуэжьокъуэхэ, Мамхэгъхэ, Шы-
ры къухэ, Уэлджырхэ, Щоджэнхэ. 

Арщыдан жылэжьым пыщIауэ къы-
щIэкIащ Къайсэр къалэм (Тыркум) 
 пэгъунэгъуу щыс МударейкIэ зэджэ 
 къуажэри. А цIэр къызытехъукIар Ар щы-
даныпщ Елбэздыкъуэ Мыхьэмэту къы-
щIокI. Ар «Мудар» унэцIэкIи ятхыу щы-
тащ, Арщыдан икIыу 1852 гъэм Тыркум 
кIуахэм ящыщщ.

 ГЪЭУНЭ  Борис. 

ГушыIэуи
яфIэщуи

ехьэлIахэр). Ахэр щызэ-
хэдза Iыхьихыу тхылъыр 
гуэшащи, щхьэж фIэ-
гъэщIэгъуэныр дэт хэ-
нэми япэ иригъэщыну           
хуитщ. 

КъыдэкIыгъуэр зэхэзы-
гъэува Мамхэгъ Астемыр 
тегъэ щIапIэ ещI Веллее 
Жуль и псалъэхэр: «Гу-
шы Iэм сытым дежи Iуэ-
хугъуэ ин щIэгъэпщ-
кIуащ». Пэж дыдэуи тхы-
лъым итхэр щыхьэт то-
хъуэ гушыIэ хэлъуи 

яфIэщуи щIэ ны гъэлI  хэм 
жаIахэр зэпэ щ хьэхуэ зэ-
рып хуэмыщIынум ехьэ-
лIауэ Астемыр къихь и 
гуп сысэм. «Еджагъэш-
хуэхэми апхуэмы дэ хэми 
я гушыIэхэмрэ гушыIэ 
зы хэмылъ я Iуэху бгъэ ды-
хьэ кIэхэмрэ гъунапкъэ 
убзыхуауэ яIэкъым», - 
жеIэ Мам хэгъым. 

ВУЗ-хэм щылажьэхэ-
ми школ хэм я егъэ-
джакIуэхэми тхылъым 
къыщагъуэ тынущ я Iэ- 
на тIэм къа щы хуэщ хьэ-
пэн куэд. Иужьрей-                      
хэм абы къы хахы фынущ 
класс щIыб дер с хэм, 
школым къыщызэ ра гъэ-
пэщ пшыхь хэм, нэ гъуэщI-
хэми хагъэхьэ  хъуну гу-
шыIэ кIэщIхэр. Ахэр 
сэбэп хъунущ есэ пым са-
бийхэр дегъэ хьэ хы ным-
кIэ. 

ЦНППМ-м и егъэ джэ-
ныгъэ-методикэ советым 
и уна фэкIэ ду нейм 
къытехьа тхы лъыр ящэ-
нукъым. АбыкIэ яхуэуп-
сэнущ Центрым зи щIэ-
ныгъэ щыхэзыгъэхъуэну 
екIуалIэу, ехъу  лIэны-
гъэкIэ кур   сыр къэ  зыух 
егъэджа кIуэ хэм. 

«О математиках, мате-
матике и её преподава-
нии и в  шутку, и всерьёз» 
тхылъыр гъэхьэзыры-
ным зэры хэ лIы фIыхьам 
пап щIэ ар зэхэзыгъэувам 
фIы щIэ яхуещI  ЦНППМ-м 
и лэжьакIуэхэу Тау Ас-
лъэн, Султанов Алим 
сымэ. 

ИСТЭПАН  Залинэ.  

Жыгейм сэбэпынагъыу иIэр псоми 
ящIэ: къыпыкIэ мышхумпIэр мэз псэу-
щхьэхэм я шхыныгъуэщ, уеблэмэ гъат-
хэм хуиту тригъэхьэу. КъищынэмыщIа-
уэ, жыгейм и пхъафэр и хущхъуэш хуэщ 
щIыIэ, дзэл, лъынтхуэ узхэм.

ГЪАЩIЭШХУЭ зиIэ жыгейр лъэны-
къуэкIэ иригъэкIуэтэкIауэ жыпIэ хъунущ 
пхъэхуейм. Новосибирскрэ Красноярскрэ 
я щIэныгъэлIхэм иджыблагъэ къызэра-
хутамкIэ, Урысейм и щIыналъэ псоми тын-
шу къыщыкI а пхъэхуейм къыхащIыкIа 
композит пкъыгъуэхэм лышхым и клет-
кэхэр якъутэ, и бэгъуэнри къызэтрагъэу-
выIэ.

- Бетулиным и дипропионатыр зи лъаб-
жьэ икIи псы къызэрыгуэкIымкIэ зэхэп-
щIэ хъу композитхэмкIэ хуиту лышх узы-
фэм уебэныфынущ, - жаIащ сыбыр 
 щIэ ныгъэлIхэм. Зи гугъу ящI пкъыгъуэр 
дунейм езым къыдет, бетулиным и эфи-
рымрэ пропионовэ кислотамрэ къыхэ-
кIыу. Абы къыхах пкъыгъуэм дыщIагъуащ 
псым ар тыншу хэзыгъэткIухь полисахари-
дымрэ пхъэм къыхах арабиногалак-
танымрэ.

 Лышхым и мызакъуэу, ар узыфэ куэдым 
пэщIэтыфынущ. ЩIэныгъэлIхэм къызэ-
рыхагъэщамкIэ, бетулиным и эфирырщ 
лышх клеткэхэр и пIэм имыкIыу зэ щIэ-
зыубыдэри зэхэзыкъутэри. Ар зи Iэдакъэ-
щIэкIхэр щогугъ дызыхуэкIуэ зэманым 
апхуэдэ къэхутэныгъэм фармаколо гием 
увыпIэшхуэ щиубыдыну. ЗэрыфщIэщи,         
ди къэралым пхъэхуейр и мащIэкъым. Ди 
республикэм жыгейм хуэдэу пхъэхуейм 
куэдрэ ущрихьэлIэу щытакъым. 1818 - 1819 
гъэхэм Кавказым и бгылъэ щIыпIэхэм 
узыщрихьэлIэ къэкIыгъэхэм ятеухуауэ 
урысей щIэныгъэлIхэм япэу ягъэхьэзыра 
тхыгъэхэм къы зэ ры хэщыжымкIэ, ахэр нэ-
хъ здэщыIэр къурш жьанэхэрт. Ауэ абыхэ-
ми яхэплъэгъуэну тэкъым нобэ къала-
щхьэр зыгъэдахэ пхъэхуей лъэдий хужь-
хэр. Тхыгъэ жы жьэхэм къыщыхэмыщкIэ, 
ахэр Сыбыр лъэ ныкъуэмкIэ кърашауэ хуа-
гъэфащэ. Дэнэ къикIами, ахэр зэуэ ди 
щIыпIэм и дуней щытыкIэм езэгъащ. 

Жыгхэм я зэфIэкIыр 

Иджыпсту ахэр щымащIэкъым ХьэтIохъу-
щокъуэм и жыг хадэм, Дэшхуей хадэм, 
къа лэм и лъэс зекIуапIэхэм, Абхъазымрэ 
ЗэгурыIуэныгъэмрэ я утыкухэм. Ди щы-
хьэрым и мыза къуэу, ахэр щыхасащ   
Старэ Шэрэдж, Псыгуэнсу къуажэхэм дэт 
зауэм хэкIуэдахэм я фэеплъхэм ихъурея-
гъым. Пхъэхуей лъэдиихухэр щощIэращIэ, 
уеблэмэ Налшык къалэм и къыды хьэ-
пIэхэм, фэтэр куэду зэхэт унэ зэтетхэм я 
бжэIупэхэм. Ди ком мунальнэ хозяй-
ствэхэм я жыг гъэтIы лъыгъэхэм увыпIэ хэ-
ха сыт щыгъуи щы зыIыгъ пхъэхуейхэр 
зэрыхасэр, гу лъыф-тамэ, жыг зырызу-
къым, атIэ зыбжанэу зэхэтущ - ар хабзэу 
къокIуэкI, - жаIэ къалащхьэр щхъуантIа-
гъэхэмкIэ зыгъэдахэхэм.

 Хущхъуэгъуэу хэлъыр ауэ къэгъэнауэ,           
а жыгхэм уеплъын, я Iущащэ макъым 
ущIэдэIун къудейр куэд и уасэщ. Пхъэхуей 
жыг дахэшхуэ дыщрихьэлIауэ щытащ 
 Къулъкъужын къуажэм, ЩоджэнцIыкIу 
Алий япэу щригъэджа еджапIэм (иужькIэ 
псэупIэ унэу ятыжат) и гупэкIэ иIэ джабэ 
лъахъшэ удзыпцIэм кIэрыту. 

ШЭРЭДЖ Дисэ.







Зыгъэхьэзырар
НЭЩIЭПЫДЖЭ Замирэщ

НэхъыщIэ
нэхъ щIасэщ

Спорт  хъыбархэр

Урысей ФСБ-м и управленэу КъБР-м щыIэм и лэ жьа кIуэхэм 
экстремизмэм пэщIэтынымкIэ Iуэхухэр щрагъэкIуэкIым къызэ-
паудащ илъэс 39-рэ зи ныбжь, Бахъ сэн районым щыпсэум 
илэжь щIэпхъаджагъэр. 

НЭХЪАПЭКIЭ ар административнэ жэуапым ирашэлIат УФ-м и 
КоАП-м и 20.3. статьям и 1-нэ Iыхьэм ипкъ иткIэ. Мы гъэм и                           
бадзэуэгъуэм къытригъэзэжри, абы социальнэ сетхэм язым 
щызэбгригъэхащ экстремизмэм къыхуезы-джэ тхыгъэхэр. 

Урысейм и Следственнэ Комитетым и Следственнэ управ-               
 ленэу КъБР-м щыIэм яубыдам теухуа уголовнэ Iуэху  къиIэтащ                  
УФ-м и УК-м и 282.4 статьям и 4-нэ Iыхьэм къыщыхьа щIэпхъа-
джагъэм хуэдэ илэжьауэ. Абы кърикIуэу ар илъэси 4-кIэ ягъэтIы-
сынкIэ мэхъу.   

Италием и Неаполь къалэм щыIэ Къуэ кIыпIэ 
университетым иджыблагъэ зэIущIэ ще кIуэ-
кIащ.  Профессор Гуидо Капелли къызэригъэпэ-
щащ «Адыгэхэм я бзэмрэ щэнхабзэмрэ» зи фIэ-
щыгъэцIэ семинарыр. 

ЗЭIУЩIЭМ хэтащ къуэкIыпIэм къыщагъэсэ-       
бэп бзэхэр щадж факультетым щIэс итальян сту-
дентхэр, зэкъуэш республикэхэм - Къэбэрдей- 
Балъ къэрым, Къэрэшей-Шэрджэсым, Адыгейм 
щыщу Италием и къалэ зэмылIэужьыгъуэхэм 
щыпсэухэр. 

Зи гугъу тщIы зэхыхьэм и фIыгъэкIэ Рим Адыгэ 
зэгухьэныгъэ къыщызэрагъэпэщащ. А Хасэм 
дяпэкIэ хы хьэ х ъунущ зи гугъу тщIы къэралым 
щыпсэу, щы-лажьэ ди лъэпкъэгъухэр. 

- ДяпэкIэ зэхыхьэ куэд едгъэкIуэкIыну ди му-
радщ, ди лъэпкъыбзэр, хабзэр, щэнхабзэр ха мэ 
щIыпIэхэм хъума щыхъуным ди гуащIэ хэтлъ-
хьэнущ, - жиIащ Адыгейм щыщ, Италием илъэс 20 
хъуауэ щыпсэу, щылажьэ Мерэтыкъуэ Мариет. 

Абы къыхигъэщащ Италием и еджапIэ нэхъыщ-
хьэ ехьэжьахэм ящыщ зым щылажьэхэмрэ ще-
джэхэмрэ сурэтыщI цIэрыIуэ Леонардо да Винчи             
и анэр къызыхэкIауэ къалъытэ лъэпкъым и бзэр 
яджыну, апхуэдэуи абы и хабзэмрэ щэнхабзэмрэ 
зрагъэцIыхуну жыджэру иужь зэрихьар. 

Фигу къэдгъэкIыжынщи, итальян тхакIуэ, тхы-
дэдж, культуролог Неаполь щыIэ «L’Orientale» 
 университетым и профессор, Леонардо и твор-
чествэм нэхъыфI дыдэу хэзыщIыкIыу къалъытэ 
Вечче Карло и Iэдакъэ къыщIэкIа «Il Sorriso di 
Caterina» («Катеринэ и гуфIэкIэр») тхыдэ рома-
ным Леонардо цIыхушхуэм и анэр адыгэ уэркъ 
 унагъуэм къызэрыхэкIар, ар Кавказым къыща-
дыгъуу, пщылIу зэращар къыщигъэлъэгъуащ. «Ле-
онардо и анэр Шэрджэсым щыщ адыгэ пща-        
щэт, къадыгъури, пщылIу ягъэлэжьэну зыбжанэ- 
рэ  ящэжащ Константинополь къикIыу - Венецием, 
иужь кIэ Флоренцием къэсыху. Флоренциеращ 
абы рэ Леонардо и адэмрэ щызэхуэзар», - итхащ 
Вечче.

Профессорым Катеринэ теухуа хъыбарыр ли-
тературэбзэкIэ къиIуэтащ. Сыт щхьэкIэ жыпIэмэ, 
абы къызэрилъытэмкIэ, а жанрым еджэнур куэд-
кIэ нэхъыбэщ. Пэж дыдэуи иджырей цIыхур зэры-
хущIэмыхьэмрэ гъащIэр псынщIэу зэрыкIуэмрэ 
 тепщIыхьмэ, щIэныгъэ лэжьыгъэ иным еджэфы-
нур мащIэ дыдэщ. Романым, лIыхъужь нэхъыщ-
хьэхэр зыхэтым, Италием щекIуэкI псэукIэр къы-
щыгъэлъэгъуам, гурыщIэ, псэукIэ, зэхущытыкIэ, 
гъащIэ псо къызыхэщым, дауи, нэхъ еджэгъуа-
фIэщ, дихьэхынури куэдщ. Ауэ Вечче иджыри 
къыпэщылъщ академическэ лэжьыгъэм етIы-
сылIэну. 

Леонардо и гъащIэмрэ и лэжьыгъэмкIэ къэху-
такIуэ, Флоренцием щыIэ музейм и унафэщIу 
щыта Галлуцци Паоло жиIащ Вечче Карло къи-
гъуэтыжа дэфтэрхэр куэдым щыхьэт зэрытехъуэр. 
Абы и романым хэт лIыхъужьхэм куэд якIэрилъ-
хьащ, «къигъэпсэуащ», ауэ лъабжьэр архив дэф-
тэрым тохуэ. 

СурэтыщI цIэрыIуэм и анэм и гъащIэм и язы-
ныкъуэ Iыхьэхэм куэд щIауэ цIыхухэр щыгъуазэт. 
Абы и цIэр Катеринэщ, 1452 гъэм мэлыжьыхьым       
и 15-м абы нэчыхьыншэу къуэ къыхуилъхуащ 
 флорентийскэ нотариус Пьеро да Винчи. Сабийм 

Италием ди лъэпкъ Iуэху щызэрахьэ
Леонардо цIэуэ фIащауэ щытащ. А цIыкIур ду-
нейм къызэрытехьар щытха тхылъымпIэр Винчи 
къалэм, Санта-Кроче члисэм, хъума щыхъуащ. Ар 
Флоренцием миль 30 хуэдизкIэ пэжыжьэ члисэ 
инщ. 

Профессор Вечче къигъуэтыжа дэфтэрыр 
бзылъхугъэр пщылIыпIэм къызэрикIам теухуа 
 актщ - «filia Jacobi eius schiava seu serva de parti-
bus Circassie». Абы итщ Катеринэ зи цIэ адыгэ 
пщылIыр хуит зэращIыжыр. 

Илъэс куэдкIэ сурэтыщIым и анэр хэтми къа-
хуэщIакъым. Абы трамытхыхьарэ трамыжыIыхьа-
рэ щыIэжкъым - языныкъуэхэм ябжырт Катеринэ 
тоскан мэкъумэшыщIэу, пасэу зеиншэ хъууэ и 
анэшхуэм ипIыжауэ, нэгъуэщIхэм жаIэрт абы жур-
тылъ щIэту, китай къежьапIэ иIэу хуэзыгъэфащэ-
хэри щыIэт.

Романым щелэжьым, Вечче Флоренцием и 
Къэрал архивым Iэрытх къыщигъуэтащ, Леонардо 
и адэм итхауэ, и Iэри щIэлъу. Ар 1452 гъэм и бжьы-
хьэм ятхат, а зэманым Леонардо да Винчи къы-
зэралъхурэ мазих ирикъуауэ арат. 

«А Iэрытхыр къыщысIэрыхьам, си нэм илъагъур 
си фIэщ хъуртэкъым, - яжриIащ Вечче журна-        
листхэм. - Сэ зэи си фIэщ хъуртэкъым Леонардо и 
анэр хамэ къэрал къраша пщылIу. А дэфтэрхэм            
ит Катеринэр Леонардо и анэу щытынкIэ Iэмал 
имыIэу си гугъащ илъэс куэдкIэ, ар адрейхэм я 
фIэщ сщIынуи сыхэтащ. Ауэ иужькIэ къысIэрыхьа 
дэфтэрхэм шэч псори трагъэкIуэтри, Iуэхур зыте-
тыр хьэкъыу спхыкIащ». 

Дунейм къытехьа дэфтэрхэр Леонардо и анэм               
и къежьапIэм щыхьэт зэрытехъуэр щIэзыгъэбыдэ 
нэгъуэщI тхыдэ Iуэхугъуэхэри щыIэщ, ар сурэ-
тыщIым и адэмрэ Катеринэрэ зэрызэрыцIы-                        
хуарщ.

«А лъэхъэнэм пщIылIыпIэм ит пщащэхэм Кате-
ринэт зэреджэр, ауэ нотариус Пьеро и лэжьэгъуэ 
пIалъэ кIыхьым къриубыдэу а зы актращ итхар 
 Катеринэ зи цIэ бзылъхугъэр щхьэхуит зэрыхъуам 
теухуауэ, - щыжиIащ газет гуэрым ирита интер-
вьюм Вечче. - Дэфтэрым и Iэр щIэлъщ Катеринэ 
фIыуэ зылъэгъуа, абы и къуэм адэ хуэхъуа, хуи-
тыныгъэ зригъэгъуэтынымкIэ къыдэIэпыкъуа 
лIым».

Зи гугъу тщIы адыгэ бзылъхугъэр иужькIэ, Бутти 
Антонио дэкIуэжри, Винчи пэмыжыжьэу псэуащ, 
сабиитхуи къилъхужащ - хъыджэбзиплIрэ зы щIа-
лэрэ. 

Катеринэ 1494 гъэм Милан щылIащ икIи и къуэ 
Леонардо щIилъхьэжащ.

Шэрджэсым укъыщалъхуу, уадыгъурэ гъэр уа-
щIу Флоренцием укъыщыщIидзу, сурэтыщI цIэ-
рыIуэ Леонардо да Винчи и анэ ухъуну… Сытыт ар 
адыгэ бзылъхугъэм и дежкIэ - насыпт хьэмэрэ 
насыпыншагъэт?! «Зыщ сэ хьэкъыу си фIэщ хъуар, 
- етх сурэтыщIым и анэм теухуа тхылъыр зи Iэда-
къэщIэкIым, - Леонардо и анэм пщIэрэ щIыхьрэ 
къыхилъхьащ, хуитыныгъэм хущIэкъуу псэууэ ири-
гъэсащ». 

Къыхэдгъэщынщи, Неаполь щыIэ КъуэкIыпIэ 
университетыр 1732 гъэм къызэIуахащ, ар фа-
культетиплIу зэхэтщ. А зы университетращ Ита-               
лием итыр мыевропей бзэхэмрэ щэнхабзэмрэ ща-
джу, дуней псом а Iуэхум щелэжь университетхэм 
ядэлажьэу. 

НЭЩIЭПЫДЖЭ Замирэ.

Мас-рестлинг

УФ-м и командэ къыхэхам хагъэхьэ
Къэбэрдей-Балъкъэрым СпортымкIэ и министерствэм и 

пресс-IуэхущIапIэм къызэритамкIэ, Урысей Федерацэм мас-
рестлингымкIэ пашэныгъэр къыщыхьыным хуэунэтIа зэ хьэ-
зэхуэ иджыблагъэ Суздаль къалэм щекIуэкIащ. Я зэфIэкIхэр 
абы щагъэлъэгъуащ къэралым и щIыналъэхэм ящыщу 22-м я 
спортсмен 300-м щIигъум.

ДИ республикэм и командэ къыхэхам хэту зэпеуэм щыIащ 
 ныбжьыщIэ 13 икIи абыхэм ящыщу Мэкъуауэ Силинэрэ Ало 
 Андемыррэ дыщэ медалхэр къахьащ. Зэхьэзэхуэм етIуанэ увы-
пIэр щаубыдащ Джэрыджэ Айдэмыррэ Тау Миленэрэ. 

Зэпеуэм къыщыхэжаныкIахэр УФ-м и командэ къыхэхамрэ абы 
хагъэхьэну ягъэхьэзыр гупымрэ яхэхуащ. 

Ди спортсменхэм я тренерщ Хьэгъэжей Алим, Ерыжокъуэ Са-
лимэ, Бэджыдэ Рустам, Джэрыджэ Астемыр, Гъубж БетIал сы-       
мэ.

 БэнэкIэ хуит

Япэ увыпIэр къехь
Ростов областым и Красный Сулин къалэм щIыналъэхэм 

бэнэкIэ хуитымкIэ иджыблагъэ щрагъэкIуэкIа зэхьэзэхуэм             
КъБР-м щыщ Прохладнэ къалэм и «Щхьэмыж» спорт еджапIэм 
и гъэсэн Тхьэзэплъ Къанщобий дыщэ медаль къыщихьащ. 

УТ Руслан и гъэсэным и хьэлъагъ елъытауэ зыхэта гупым щри-
гъэкIуэкIа зэIущIэхэр и хьэрхуэрэгъухэм къафIихьащ, и IэзагъкIэ 
абыхэм фIыуэ ефIэкIыу. 

 
АЛЫДЖЫКЪУЭ  Руслан.

Аргуэру  къапэщIэхуащ
УФСБ-м  къет


